
,äøBz éã ïéà èðéãøàô Céà aàä íéà Cøeã ïeà ,äøBzÈÀÄÈÄÇÀÄÀÄÄÈ

שבח דא שירתא

רַבִּי שִׁמְעוֹן בֶּן יוֹחַאי הָאט צוּגֶעזָאגְט אַז דִי תּוֹרָה וֶועט נִישְׁט פַארְגֶעסְן וֶוערְן פוּן דִי אִידְן - דוּרְךְ אִים, אַזוֹי וִוי עֶס וֶוערְט גֶעבְּרֶענְגְט אִין 
דִי וֶוערְטֶער פוּן אוּנְזֶערֶע רֶבִּי'ס, זִכְרוֹנָם לִבְרָכָה )שבת קלח:(: "כְּשֶׁנִּכְנְסוּ רַבּוֹתֵינוּ לַכֶּרֶם בְּיַבְנֶה אָמְרוּ: עֲתִידָה תּוֹרָה שֶׁתִּשְׁתַּכַּח מִיִּשְׂרָאֵל, 
וְאָמַר רַבִּי שִׁמְעוֹן בֶּן יוֹחַאי שֶׁלֹּא תִּשְׁתַּכַּח, שֶׁנֶּאֱמַר: כִּי לֹא תִשָּׁכַח מִפִּי זַרְעוֹ". וֶוען אוּנְזֶערֶע רֶבִּי'ס זֶענֶען אַרַיינְגֶעגַאנְגֶען אִינֶעם וַויינְגָארְטְן 
אִין דִי שְׁטָאט יַבְנֶה, הָאבְּן זֵיי גֶעזָאגְט, דִי תּוֹרָה אִיז אָנְגֶעגְרֵייט פַארְגֶעסְן צוּ וֶוערְן פוּן דִי אִידְן, אוּן רַבִּי שִׁמְעוֹן בֶּן יוֹחַאי הָאט גֶעזָאגְט אַז עֶס 
וֶועט נִישְׁט פַארְגֶעסְן וֶוערְן, אַזוֹי וִוי עֶס שְׁטֵייט אִין פָּסוּק "כִּי לֹא תִשָּׁכַח מִפִּי זַרְעוֹ", וַוייל עֶס וֶועט נִישְׁט פַארְגֶעסְן וֶוערְן פוּן דִי מוֹיל פוּן 
זַיינֶע קִינְדֶער. אוּן אַזוֹי וִוי עֶס וֶוערְט עֶרְקְלֶערְט אִין זוֹהַר )נשא קכד:(: "בְּהַאי חִבּוּרָא דְּאִיהוּ סֵפֶר הַזֹּהַר יִפְקוּן בָּהּ מִן גָלוּתָא", מִיט דֶעם סֵפֶר 

וָואס דָאס אִיז דֶער סֵפֶר הַזֹּהַר, וֶועט מֶען דֶערְמִיט אַרוֹיסְגֵיין פוּנֶעם גָּלוּת.

אוּן יֶעצְט, קוּם אוּן זֶע אוּן פַארְשְׁטֵיי, דִי וואוּנְדֶער אוּן בַּאהֶעלְטֶענִישְׁן פוּן אוּנְזֶער הֵיילִיגֶע תּוֹרָה, וַוייל דֶערְפַאר הָאט זִיךְ רַבִּי שִׁמְעוֹן בֶּן 
יוֹחַאי אָנְגֶעלֶענְט אוֹיף דֶעם פָּסוּק "כִּי לֹא תִשָּׁכַח מִפִּי זַרְעוֹ". וַוייל אֵייגְנְטְלִיךְ אִיז אִין דֶעם פָּסוּק זֶעלְבְּסְט מְרוּמָז אוּן בַּאהַאלְטְן אָט דֶעם 
סוֹד. אַז דוּרְךְ דֶעם קִינְד פוּן יוֹחַאי, וָואס דָאס אִיז רַבִּי שִׁמְעוֹן בֶּן יוֹחַאי, וֶועט דוּרְךְ אִים נִישְׁט פַארְגֶעסְן וֶוערְן דִי תּוֹרָה פוּן דִי אִידְן. וַוייל דִי 
סוֹפֵי תֵיבוֹת פוּן דֶעם פָּסוּק "כִּי לֹא תִשָּׁכַח מִפִּי זַרְעוֹ" זֶענֶען דִי אוֹתִיּוֹת פוּן יוֹחַאי, אוּן דָאס קוּמְט דֶער פָּסוּק מְרַמֵּז זַיין אוּן אַנְטְפְּלֶעקְן, "כִּי 
לֹא תִשָּׁכַח מִפִּי זַרְעוֹ", דַוְוקָא "מִפִּי זַרְעוֹ", דָאס הֵייסְט דוּרְכְן קִינְד פוּן אִים אַלֵיין, וָואס עֶר אִיז מְרוּמָז אוּן בַּאהַאלְטְן אִין דֶעם פָּסוּק, וָואס 
עֶר אִיז דֶער תַּנָּא יוֹחַאי, וַוייל דוּרְךְ דֶעם קִינְד פוּן יוֹחַאי וֶועלְכֶער אִיז מְרוּמָז אִין דֶעם פָּסוּק אִין דִי סוֹפֵי תֵיבוֹת וִוי אוֹיבְנְדֶערְמַאנְט, וָואס עֶר 
אִיז רַבִּי שִׁמְעוֹן בֶּן יוֹחַאי, דוּרְךְ אִים וֶועט דִי תּוֹרָה נִישְׁט פַארְגֶעסְן וֶוערְן, וַוייל דוּרְךְ דֶעם זוֹהַר וֶועט מֶען אַרוֹיסְגֵיין פוּנֶעם גָּלוּת וִוי אוֹיבְן 

עֶרְקְלֶערְט.

